
 

 

BULARREKO LESIO BATEN EBAKUNTZA AURREKO MARKAKETA 

 

Bularreko lesio bat duzu eta kirurgikoki erauzi behar da, baina eskuzko haztapen hutsez ezin da 

kokatu. Zure ginekologoak esanda, lesioa markatu behar dugu, ondoren ginekologoak errazago 

jakin dezan lesioa non dagoen. Horretarako, lesioan edo lesiotik gertu alanbre mehe bat jarriko 

dugu. Erabiliko dugun alanbreak amu forma du, eta horregatik du «arpoia» izena. 

 

NOLA EGITEN DA? 

Kirurgiaren egun berean gelatik Erradiodiagnostiko Zerbitzura eramango zaitugu, «arpoia» 

jartzeko.  
 

Mediko erradiologo batek egingo du prozedura hori, eta baliteke ekografiaz edo mamografiaz 

baliatzea hura kokatzeko prozesua gidatzeko: 
 

 Ekografia erabiliz gero, ahoz gora edo alboka etzanda egongo zara. 

 Mamografia erabiliz gero, bularra estututa egongo zara, eserita. 

 

Ez du ia minik ematen eta erraz jasan ohi da; ez da anestesiarik behar, beraz. Nolanahi ere, 

anestesiko lokala erabil daiteke, behar izanez gero. 
 

Larruazala desinfektatu ondoren, erradiologoak lesioa kokatu eta «arpoia» barnean duen orratza 

sartuko du haraino. Min arina nabarituko duzu orduan, ziztadagatik. Orratza ipini ondoren, arpoia 

askatuko da, eta esparatrapu batez lotuko zaio larruazalari.  

Prozedurak 30 minutuko iraupena du gutxi gorabehera. 
 

Prozedura amaituta, gelara eramango zaituzte berriz, edo ebakuntza-gelara zuzenean. 

Informazio gehiago nahi izanez gero, lasai galdetu arreta ematen dizuten profesionalei 


